[image: EN_Co-fundedbytheEU_RGB_POS][image: logomakedonskivektor][image: I:\Memo, fontovi, karti i drugo\Memo\MCMS Logo\Slika\MCMS Dolgo.jpg]


	                                                  
          

МЦМС 	                                                                                                                                              Опис на надлежности

ОПИС НА НАДЛЕЖНОСТИ
за
[bookmark: _Hlk124947033]подготовка на предлог хармонизација на Закон за спорт со начелата на еднаквост, недискриминација и заштита од родово базирано насилство
1. Позадина 
Во 2024 година почна да се спроведува проектот „Фер игра: поддршка за родова еднаквост во спортските политики“, во чија имплементација се вклучени Олимпискиот комитет на С. Македонија (ОКСМ) како координатор и МЦМС, Спорт Социал Солушнс и Параолимпсикиот комитет како партнери. Проектот е финансиран од Европската унија. 
Главната цел на проектот e подобрување на родовата еднаквост во спорот преку сеопфатно застапување и трансформација на националните спортски политики. Поконкретно, со овој проект сакаме да го подобриме промовирањето и поттикнувањето на родовата еднаквост во спортот преку зголемување на свеста, борбата против дискриминацијата, и зајакнување на капацитетите на националните спортски институции за креирање и спроведување на родово одговорни политики. Целна група на проектот се жените во спортот, вклучително и жени со попреченост, девојки и жени кои се стремат да учествуваат во спортот и спортски институции и организации кои се стремат за родова еднаквост.

Имено, како резултат на недостатокот на сеопфатни политики усогласени со европските стандарди, македонската спортска заедница се соочува со предизвици поврзани со управувањето, инклузивноста и родовата еднаквост. Институционалните и секторските капацитети на национално ниво се ниски, што негативно влијае врз спроведувањето на инклузивни спортски политики од страна на националните спортски тела. Дополнително, машката доминација во македонскиот спорт резултира со родово слепи политики, ограничено женско учество и несоодветна заштита од родово базирано насилство. За таа цел, овој проект ќе создаде можности за подобрување на спортот во Северна Македонија со адресирање на критичните прашања поврзани со управувањето, инклузивноста и родовата еднаквост. Преку стратешки пристап кој опфаќа работилници, истражувања и градење на капацитетите, проектот има за цел да ги зајакне и да го подобри разбирањето за родовата застапеност во националните спортски федерации, спортистките и релевантните национални институции. Со зголемување на свеста, промовирање на инклузивноста и градењето на капацитетите на клучните засегнати страни, проектот предвидува создавање на инклузивна, родово сензитивна и безбедна спортска заедница.  
2. Цел на задачата 
[bookmark: _Hlk124947085]Во текот на 2025 и 2026 година се подготвија и презентираа наодите од два извештаи поврзани со родовата еднаквост и инклузивноста во спортот и родово базираното насилство врз жените во спортот во Северна Макеоднија. Наодите од првиот извештај, „Родова еднаквост и инсклузивност во спортот во Северна Макеоднија“[footnoteRef:1] покажуваат дека жените се значително помалку застапени на раководни позиции во спортските организации, како што се претседатели и генерални секретари, каде што тие сочинуваат приближно 13% и 17% од позициите. Покрај тоа, родовата нерамнотежа е очигледна и во составот на генералните собранија и извршните тела, каде што мажите доминираат со 83% и 77% застапеност. Дополнително, се воспостави дека жените со и без попреченост во спортот се соочуваат со бројни бариери при пристапот до позиции на одлучување. Еден од најзначајните предизвици е тоа што спортскиот сектор често се перципира како недостапен и неподдржувачки простор за жени, без воспоставена позитивна и инклузивна спортска клима која би ги поттикнала да се пријават за раководни позиции. [1:  Јовановска, Б., Кочоска, Е. и Митевска, С. (2025). Родова еднаквост и инклузивност во спортот во Северна Македонија. Македонски центар за меѓународна соработка. Достпано на: https://mcms.mk/mk/za-nasata-rabota/istrazuvana-i-publikacii/2642-rodova-ednakvost-i-inkluzivnost-vo-sportot-vo-severna-makedonija.html] 

Наодите од вториот извештај, „Родово базирано насилство врз жените во спортот во Северна Македонија“[footnoteRef:2], посочуваат дека психолошкото насилство се издвојува како најраспространета и најнормализирана форма. Интервјуата и податоците од спроведената анкета јасно укажуваат дека навредите, омаловажувањето, агресивниот тон, уцените или заканите со губење можности во спортот се прифатени како дел од „спортската дисциплина“. Спортистките често не ги препознаваат овие однесувања како насилство, што укажува на значајно ниско ниво на свесност и на внатрешно прифаќање на штетни практики што се сметаат за „нормални“. Дополнително, истражувањето потврдри дека пријавувањето на насилството е исклучително ретко, а причините за тоа се мултидимензионални. Спортистките често сметаат дека нивните искуства не се доволно „сериозни“, имаат ниска доверба дека институциите ќе реагираат, стравуваат од последици врз својата спортска кариера и не знаат каде може да се обратат. [2:  Јовановска, Б., и Митевска, С. (2026). Родовo базирано насилство врз жените во спортот во Северна Македонија. Македонски центар за меѓународна соработка. Достпано на: https://mcms.mk/images/docs/2026/rodovo_bazirano_nasilstvo_vrz_zhenite_vo_sportot_vo_severna_makedonija-mk.pdf ] 

И давата извештаи детектираат низа на структурни пречки за поголемо вклучување на жените во спортот но и подобра поставеност на механизмите за заштита од родово базирано насилство во спортот.  Од аспект на примената на принципите на еднаквост и недискриминација во двата извештаи е констатиран значаен јаз во Законот за спорт. Имено, Законот за спорт не е хармонизиран ниту со меѓународната, ниту со националната регулатива за спречување и заштита од дискриминација, тој не е родово сензитивен, ниту сензитивен за попреченост, со што целосно се занемарени специфичните потреби на жените и девојчињата спортистки и спортистките со попреченост како за нивно занимавање со спорт, така и за понатамошно напредување. Законот за спортот не предвидува ниту одредби поврзани со механизми за пријавување и заштита од родово базирано насилство. Дополнително, сведоци сме на практики на директна дискриминација каде женските резултати во спортот се вреднувани дупло помалку од резултатите на машките.[footnoteRef:3] [3: https://kanal5.com.mk/ministerstvoto-za-sport-dodeli-parichni-nagradi-za-pobednicite-vo-odbojkarskiot-kup/a748030 ] 

Поконкретно, во рамки на ова задача пожелно е консултантот/ката да ги опфати и анализира следните аспекти: 
· јазовите односно недореченостите во Законот за спорт од аспект на принципите на еднаквост, недискриминација и заштита од насилство; 
· ги аргументира законите од националната нормативна рамка поврзани со еднаквоста и недискриминацијата а со кои Законот за спорт треба да се хармонизира;
· ги аргументира најважните меѓународни нормативни рамки за еднаквост и недискриминација по кои Северна Македонија треба да постапува а го опфаќаат спортот секторски; 
· ги аргументира регулативите поврзани со родовата еднаквост и недискриминација од Европската унија кои ќе бидат битни за транспонирање во процесот на пристапување; 
· позитивни примери од европски закони за спорт кои ги имаат регулирано овие прашања преку законски или подзаконски акти;
· и други елементи битни за детектирање на јазовите од посочената област важни за Законот за спорт. 
Напомена, во двата споменати извештаи веќе се излистани законите од националната рамка поврзани со еднаквоста, недискриминацијата, заштита од родово базирано наислство. Во овој случај е потребно да се излезе со конкретни предлози со кои ќе се направи хармонизација на Законот за спорт. 
Наведената листа не е сеисцрпна, консултантот/ката ќе може по свое видување да предложат и други аспекти кои се од важност за подготовка на оваа задача. 
3. Активности што треба да се спроведат
Должностите и одговорностите на консултантот/ката се следните:
· подготовка и доставување на методологија за спроведување на предлог хармонизацијата;
· подготовка на временска рамка за спроведување на истата;
· предлог хармонизација на Закон за спорт согласно начелата на еднаквост, недискриминација, заштита од родово базирано насилство во спортот; 
· спроведување на консултативна работилница со засегнати страни за потврдување на предлог хармонизацијата; 
· извештај за завршената работа.
4. Испораки/резултати
До крајот на задачата, треба да се испорача предлог хармонизација на Закон за спорт со начелата на еднаквост, недискриминација и заштита од родово базирано насилство на македонски јазик.
5. Времетраење и временски распоред на задачата
За подготовка на овaа анализа предвидени се вкупно 10 работни дена. Работата на оваа задача треба да започне во период од 01.06.2026 година и да заврши до 31.07.2026 година (поднесување на прва нацрт верзија).[footnoteRef:4] [4:  Роковите за испорака финално ќе се договорат сo консултантот/ката. ] 

6.  Критериуми кои треба да ги исполнуваат консултантот/ката
· Да има завршено високо образование и стекната диплома од општествени или други сродни науки (пожелни се магистерски и/или докторски студии); 
· Да има работено на подготовка и реализација на политики и анализи во полето на спортот и/или родовата еднаквост, родово базирано насилство, во последните 5 години;
· Да има најмалку 7 години професионално искуство во полето на недискриминација, човекови права, социјална инклузија и маргинализирани групи; 
· Да има одлично познавање на англиски јазик и Microsoft office апликациите; 
· Да поседува развиени комуникациски и презентациски вештини.  
Поттикнуваме да се пријават индивидуалци или тим од консултанти. Консултантот/ката ќе комуницира со координаторот на проектот и ќе ги следи упатствата и забелешките на сите партнери.
7. Постапка за изразување на интерес
За изразување на интерес потребно е да се поднесат следните документи: 
· Професионална биографија;
· Писмо за изразување на интерес, во кое е наведено финансиска понуда изразена во бруто сума по ден во евра; 
· [bookmark: _GoBack]Драфт работен план за реализација на задачата (драфт методологија и драфт временска рамка). 
Договор за работа може да се склучи со физичко или правно лице. 
Рокот за пријавување и поднесување на документите е до 10 маj 2026 г. на следната електронска адреса asv@mcms.mk. Доколку имате прашања во врска со повикот испратете ги на истата електронска адреса. 

